
Скопје, март 2010 година

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Програмата за поставување на урбана опрема на подрачјето на Општина Аеродром за 2010 година
Се објавува, Програмата за поставување на урбана опрема на подрачјето на Општина Аеродром за 2010 година, донесена на дваесет и осмата седница на Советот на Општина Аеродром, одржана на ден 26.03.2010 година.
Број08-109/3                                                                                         Градоначалник

29 март 2010 година                                                                     Ивица Коневски с.р.

Скопје
ПРОГРАМА 
ЗА ПОСТАВУВАЊЕ УРБАНА ОПРЕМА
НА
ПОДРАЧЈЕТО НА ОПШТИНА АЕРОДРОМ
ЗА 2010 ГОДИНА
· Вовед
Во согласност со Закон за локална самоуправа („Службен весник на РМ” бр. 05/02), Закон за градот Скопје („Сл.весник на РМ” бр.55/04), Закон за градење („Сл.весник на РМ” бр. 130/09), Закон за просторно и урбанистичко планирање („Сл.весник на РМ” бр. 51/05; 137/07 и 91/09), Закон за градежно земјиште („Сл.весник на РМ” бр. 82/08), Закон за комунални дејности („Сл.весник на РМ” бр.45/97, 23/99, 45/02, 16/04, 5/09), Закон за комунални такси („Сл.весник на РМ” бр.61/04), Правилникот за формата и содржината на одобрението за поставување на времен објект и урбана опрема и начинот на неговото издавање („Сл.весник на РМ” бр.123/2008, и Упатство за начинот на изготвување на годишната програма за поставување на времени објекти и микролокациски услови и формата и содржината на одобрението за поставување на времени објекти и одобрението за поставување на урбана опрема донесено од Министерството за транспорт и врски, изработена е Програма за поставување урбана опрема на подрачјето на Општина Аеродром.
Согласно Законот за град Скопје (Сл. Весник на РМ бр. 55/04), надлежност на Градот е утврдување стандарди и давање согласност за поставување на времени објекти и урбана опрема. Согласно Законот за градење (Сл. Весник на РМ бр. 130/09) потребата за поставување на урбаната опрема ја утврдува Советот на општината т.е. Советот на Град Скопје.
На седница на Советот на Град Скопје одржана на 17.02.2010 година донесени се: Одлуката за утврдување на стандарди за поставување на времени објекти и урбана опрема и Одлуката за утврдување на потреба  за поставување на урбана опрема и за условите, начинот и постапката за издавање на одобрение за постаување на урбана опрема .
Врз основа на член 36 од Законот за локалната самоуправа (“Службен весник на РМ” бр. 5/02) и член 80 од Законот за градење (“Службен весник на РМ” бр. 130/09), Соетот на Општина Аеродром, на дваесет и шестата седница, одржана на 08.03.2010 година, донесе Одлука за утврдување на потреба за поставување на урбана опрема и за условите, начинот и постапката за издавање на одобрение за поставување на урбана опрема.
Со оваа Програма се уредуваат видовите на  урбана опрема, локалитетите на кои се поставуваат, начинот и условите за нивно поставување, дислоцирање и отстранување.
Оваа програма важи за 2010 година и со истата е опфатена урбаната опрема која се поставува на градежно изградено земјиште и согласно член 2 став 4 од Законот за градење (Сл. весник на РМ бр. 130/09) во смисла на овој закон  урбаната опрема претставува опрема за продажба на  билети за јавен превоз, весници, сувенири, цвеќиња, сладолед, телефонски говорници, автобуски постојки, типски објекти за обезбедување кои се во функција на дипломатско-конзуларните претставништва, на објекти на органите на државната управа и на резиденцијалните објекти, јавни санитарни јазли, тераси со или без настрешници, платформа за јавни манифестации на копно и на водна површина, покриени и непокриени шанкови, самостоечки рекламни паноа, детски игралишта, фонтани, чешми, клупи и корпи за отпадоци.
Со Одлука на Советот како потреба за решавање на проблемот со паркирање се планираат додатни демонтажно монтажни  паркинг простори.
Другите видови урбана опрема ќе бидат опфатени со измена и дополна на оваа Програма.
    1. Цел на Програмата

Со програмата за поставување на урбана опрема се постигнуваат следните цели:
    - Евиденција на урбана опрема на територија на Општина Аеродром;
 - Естетско обликовните подобрувања и воведување на нови стандарди во уредување на просторот;
- Уредување, оплеменување, хуманизација на просторот и заштита на животната средина;
- Вработување на невработени лица (податоци за работоспособно и младо незапослено население);

- Можност за активирање на повеќе стари занаети и различни видови на ракотворби преку изработка, изложување и продажба на накит, уметнички предмети, предмети за различна употреба, сувенири; 
- Брз сервис и услуга на граѓаните од непосредната близина (продажба на билети за јавен превоз, телефонски говорници, автобуски постојки, продажба на весници,сувенири, цвеќиња);
2. Видови на урбана опрема

Според Законот за градење (“Сл. весник на РМ” бр. 130/09) урбаната опрема  претставува опрема која се поставува на градежно изградено земјиште. Под урбана опрема, во смисла на овој закон, се смета опрема за продажба на билети за јавен превоз, весници, сувенири, цвеќиња, сладолед, телефонски говорници, автобуки постојки, типски објекти за обезбедување кои се во функција на дипломатско-конзуларните претставништва, на објекти на органите на државната управа и на резиденцијалните објекти, јавни санитарни јазли, тераси со или без настрешници, платформи за јавни манифестации на копно и на водна површина, покриени и непокриени шанкови, самостоечки рекламни паноа, детски игралишта, фонтани, чешми, клупи и корпи за отпадоци.
Урбана опрема се поставува исклучиво за остварување на јавен интерес утврден со закон.
Урбаната опрема не е дел од градежното земјиште и врз основа  на ова не се стекнуваат стварни права врз градежното земјиште.
Оваа урбана опрема  ќе се поставува со претходен  избор од неколку типски идејни решенија кои општина Аеродром ги избира на конкурс. 
Се утврдува модуларен систем (прикажан во графичкиот дел од оваа Програма) за објектите во кои се извршува иста или слична дејност, со можно мултиплицирање на модулите за зголемување на вкупната површина на  урбаната опрема.
2.1. Критериуми за определување на видот на урбана опрема
За определување на типот на урбаната опрема кој треба да се постави служат следните критериуми:
- Функционални критериуми како што се намена, времетраење и површина наменета за вршење на дејноста, 
- естетско морфолошки критериуми овозможува редизајн на постојната типизација, односно морфолошка разновидност или потполна обликовна изедначеност,
- материјално експлоатациони критериуми ги одредуваат економските аспекти категорија време и објекти.
Урбана опрема која се поставува на подрачјето на Општина Аеродром треба да ги задоволува основните барања за градбата, согласно Законот за градење („Службен весник на Република Македонија” бр. 130/09). 
Урбаната опрема не смее да го попречува пешачкото движење  и да се обезбеди непречен пристап до истата.
Урбаната опрема треба да биде технички и обликовно проектирана,  беспрекорно изведена, во склад со амбиентот на локацијата со примена на современи материјали, чисти, исправни и естетски прифатливи.
Доградба, надградба и други надворешни и внатрешни интервенции на урбаната опрема, освен интервенциите за нивно тековно одржување, не се дозволуваат. 
Со поставување на урбана опрема не смее да се попречувава или отежнува користењето на станбените, деловните згради и други објекти, односно нивната функција на живеење или работење, да се загрозува сигурноста на сообраќајот, да се намалува пропишаната слободна проодна површина, да се уништува зелена површина, да се намалува естетскиот и општиот изглед на околината.
Урбаната опрема, со својот изглед и форма, не смее да го намали естетскиот и општиот изглед на околината, а со вршењето на дејноста не смее да се создава нечистотија, недозволена бучава и лоша миризба.
Поставување на урбана опрема се врши на начин што истите не смеат на никаков начин да бидат трајно прицврстени за подлогата, а нивното поставување и отстранување треба да се одвива на брз и лесен начин и без оштетување на подлогата.
Површината што служи за употреба на урбаната опрема мора да се одржува во хигиенски исправна состојба.
При поставување на урбана опрема, не смеат да се поставуваат бариери во просторот кои можат да го попречат безбедното движење на пешаците или да го оневозможат движењето на лица со хендикеп.
При поставување на урбана опрема, не смеат да се преземаат градежни зафати, а особено не зафати со кои се менуваат материјалот и нивелетата на целата површина што се користи.
При поставување на урбана опрема, не може да се монтираат платформи или рампи, освен ако служат за нивелирање на подлогата за терен во пад каде котата на едната страна од платформата се поклопува со котата на теренот и не го попречуваат или отежнуваат движењето на пешаците, а особено на инвалидизираните лица со колички.
Минималната широчина на јавната површина на која може да се постави урбана опрема, изнесува 3,2м, а за поставување на монтажно - демонтажен или типски објект од лесна конструкција истата треба да изнесува минимум 4,5м.
При поставувањето на урбаната опрема мора да се запазат следните стандари: поставувањето на урбаната опрема е на минимално растојание од 0.80м од рабникот на коловозот (за кошничка за отпадоци, жардињери, рекламни направи и др.) односно 1.5м до 2,5м од рабникот на коловозот (за автобуски стојалишта, киосци, дрвореди).
Минималната височина при поставување на чадори за сонце изнесува 2.4 м, а при поставување на настрешници и тенди минималната височина изнесува 3.2 м над слободната проодна површина.
Поставувањето на урбана опрема пред деловните објекти каде што се врши дејност, е дозволено само во широчината на деловниот објект кон јавната површина, доколку се исполнети условите од оваа Програма и условите од други прописи.
Урбаната опрема што се поставува по повод манифестации, презентации, изложби и за вршење на угостителска дејност, секојдневно по завршувањето на работното време се отстранува од јавната површина.
При поставување на   урбана опрема на тротоари, минималната слободна проодна површина од попречниот профил на тротоарот изнесува 1,5м.
Исклучок претставуваат простори кај кои во партерот постои реализирана граница помеѓу просторот за движење на пешаци и бараниот простор за поставување на опрема (столпчиња, денивелација и сл. ) но просторот за движење не може да биде помал од 1,2м. 
Широчината на слободната проодна површина на тротоарите, , се мери од рабникот на коловозот или на велосипедската патека. Доколку на тротоарот има дрвја, комунален или рекламен објект, широчината на слободната проодна површина се мери од граничникот на дрвото или од најистурената точка на пречникот на дрвото, на комунален или рекламен објект, во правец на делот од јавната површина што е предмет на користење.
Поставување на урбана опрема не е дозволено на делот од тротоарот во зоната на свртување на улицата, односно во зоната на вкрстување на улиците (магистрални и собирни), која изнесува минимум 8,0м од пресечната точка на двете регулациони линии.

Доколку пешачката површина е поголема од 5,0м во радиусот на свртувањето дозволено е поставување на урбана опрема за летна тераса при што треба да се запази проодна површина со ширина од 2,5м од работ на коловозот односно од најистурениот елемент (дрво, комунален или рекламен објект).

При поставување на урбана опрема, сопственикот е должен да обезбеди:
· соодветни услови и согласности за приклучување на инфраструктурни мрежи за предвидениот временски период (електронапојување, водоснаб-дување и канализација, мрежа за телефонија, електронски комуникации и сл.) од соодветните јавни претпријатија и други правни лица (даватели на услугите) односно од субјектите кои стопанисуваат со објектите на инфраструктурата.
· примена на современи градежни материјали кои овозможуваат  монтажно демонтажни конструктивни елементи, типски елементи, современо архитектонско обликување, препознатливост на функцијата, репрезентативност на урбана опрема за дејностите од кои тоа се очекува, принцип на повеќеводни кровови - со ниско слеме, обезбедување пристапност за лица со посебни потреби и инвалидитет и сл.
· согласност од сопствениците на градежната парцела во сопственост, кога земјиштето се користи во јавна употреба согласно закон.
При поставувањето на урбаната опрема, покрај овие услови, мора да се почитуват специфичните услови на локацијата, интензитетот на пешачкото движење и видот на дејноста која се врши и слично.
Доколку површината за која се бара поставување на  урбана опрема, е во границите на опфатот на заштитено подрачје или објект или за неа е утврден посебен режим на користење, потребно е да се прибави претходно мислење од органот на државната управа надлежен за работите на заштитата на културно-историското наследство, односно на природата.
Урбаната опрема се поставува согласно Програма и истите  може да бидат со различни димензии зависно од дејностите кои се извршуваат во нив.

При поставување на урбана опрема се користи модуларен систем за објекти во кои се извршува иста или слична дејност, со можно мултиплицирање на модулите за зголемување на вкупната површина на урбаната опрема.
Урбаната опрема може да бидат само приземни, со максимална висина на венец до 3,5м и висина на слеме добиена со минимален нагиб зависно од видот на употребениот кровен покривач (само како заштита на објектот), со кота на приземје не повисока од 15см.
Привремени паркинзи и приодни патеки
Привремени паркинзи и приодни патеки на неизградено градежно земјиште се изведуваат со елементи кои лесно можат да се отстранат, кои не ја нарушуваат животната средина, со можност за поставување на ниска ограда (не повисока од 0,80 м).
Платформи

Платформите за спортски, културни, туристички и забавни настани (манифестации), како и придружните објекти во функција на истите, се со висини и површини кои овозможуваат безбедност при нивното користење.
Платформите се поставуваат на изградено или неизградено градежно земјиште кое може да прими поголема група на граѓани, согласно стандардите на оваа одлука.
Поставувањето и отстранувањето треба да биде непосредно пред и по завршувањето на манифестацијата, а просторот треба да се уреди во првобитна состојба од страна на субјектот кој ја поставил платформата.
Сплавови - платформи за јавни настани на вода

Сплавови се површини поставени на вода поврзани со копно со максимална дозволена повшина до 100м2. Се поставуваат сезонски и се користат како летна тераса или краткотрајно за одредени манифестации.
Информативни паноа
Информативните паноа служат за јавна намена, за информирање на граѓаните (карта на град Скопје, возен ред и друго) и огласување за културно-уметнички, спортски и други манифестации.
Поставувањето на информативните паноа не смее да го попречува нормалното одвивање на сообраќајот.
Информативните паноа може да бидат слободностоечки, преносливи, прицврстени на објект и сл.
Летни дискотеки

При нивно поставувување важат општите и посебните стандарди за поставување на урбана опрема: летни тераси, покриени и непокриени шанкови и други објекти.
Се поставуваат со Програма донесена на Совет на Град Скопје и Совет на општина со предходна согласност од Град Скопје

Продажба на билети, весници, сувенири, цвеќе и сладолед

Површината на урбаната опрема во која ќе се врши продажба на билети,  весници, сувенири и сладолед да не биде поголема од 4,0м², а за продажба на цвеќе не поголема од 16,0м².
Телефонски говорници
Телефонски говорници, поштенски сандачиња, интернет пултови и банкомати можат да бидат слободностоечки или прикачени на зид и треба да се поставуваат на начин да можат да ги користат  лица со посебни потреби.
Минималниот простор кој што треба да е слободен пред апаратите изнесува 1,5м х 1,5м, како би се овозможило нивно непречено фун​кци​они​рање и пристап до нив, а притоа да не се нарушат постојните пешачки движења.
Монтажно-демонтажни типски објекти

Монтажно - демонтажни објекти од лесна конструкција, се објекти со површина до 16,0 м², кои можат да се постават на одредени места. Монтажно - демонтажни објекти од лесна конструкција се наменети за продажба на весници, билети за јавен превоз, вода и безалкохолни пијалаци, сувенири, лотарија, кондиторски и слични производи.
Монтажно - демонтажни објекти од лесна конструкција можат да се поставуваат и на одредени места при одржување на хуманитарни, културни, забавни, спортски, изложбени, рекламно - промотивни или деловно - информативни и други активности по повод празници и манифестации како придружни објекти во функција на настаните.
Обликовни услови

· Монтажните објекти со своето обликување мора да бидат усогласени со просторот на кој се поставуваат, треба да се со унифициран изглед и боја кои ќе се определат со проект за поставување на урбана опрема. Начинот на покривање треба да биде типски без додаток на монтажна тенда. За заштита од сонце и дожд на челото на монтажниот објект можно е поставување на рол тенда.
· На монтажниот објект може да се постави рекламен натпис со големина не поголема од челото на објектот со името на фирмата која го користи (врши дејност) без можност за истакнување на други рекламни пораки. Рекламниот натпис да не го надминува горниот раб на монтажниот објект повеќе од 50см.
· На надворешниот дел од монтажниот објект не се дозволени видливи инсталации или делови на уреди за вентилација и климатизација како и било каква опрема надвор од габаритот на објектот.
Сообраќајни услови

· Монтажен објект или групација на монтажни објекти мора да биде лоцирана на начин кој нема да го попречува слободното движење на пешаци, инвалиди и возила. Се поставуваат на оддалеченост од работ на коловозот мин. 1,5м. до 2,5м, а од раскрсница мин. 10,0м. од почетокот на радиусот за десно свртување.
Технички услови

· При поставување на монтажниот објект мора да се обезбедат санитарно-технички и хигиенски услови: проветрување природно или вештачко, бучавата која се создава со вршење на дејноста да не ја преминува дозволената граница, да се обезбеди заштитен отвор со прописно изведен пулт за издавање на роба, да се обезбеди приклучок на електрична енергија, приклучок на вода и канализација, (мијалник-тоалет).
· Подната, зидната и таванската облога како и пултот за издавање на роба да се изведат од непропусен, неотровен, материјал кој не упива и кој лесно се чисти.
Автобуски постојки

Поставувањето на автобуски постојки да биде во согласност со Законот за безбедност на сообраќајот на патиштата и Законот за јавните патишта, а димензионирањето да се врши со мултиплицирање на модули со површина од 4,0м² до 16,0м² и висина до 4,0м од ниво на тротоар до врвот на покривачот.
Во зависност од фрекфенцијата на сообраќајот има четри типа на автобуски стојалишта и тоа:
а)  Тип А - само автобуска постојка
Во рамките на овој тип има настрешница, клупа, корпа за отпадоци, рекламно пано, урбани светилки и информативни табли.
б)  Тип Б - автобуска постојка со билетара

Во рамките на овој тип има билетара, настрешница, клупа, корпа за отпадоци, рекламно пано, урбани светилки и информативни табли.
в)  Тип В - автобуска постојка со киоск

Во рамките на овој тип има киоск, настрешница, клупа, корпа за отпадоци, рекламно пано, урбани светилки и информативни табли.
г)  Тип Г - автобуска постојка со билетара и киоск

Во рамките на овој тип има билетара, киоск, настрешница, клупа, корпа за отпадоци, рекламно пано, урбани светилки и информативни табли.
Типот на автобуските постојки и микролокацијата каде ќе бидат поставени се одредува според планот на автобуски постојки кој го утврдува Градот Скопје.
При лоцирање на автобуските постојки потребно е да се обезбеди минимум слободен прооден простор пред нив од 2,5м.
Објекти за обезбедување

Површината на објектите за обезбедување да не е поголема од З,0м². За нив важат стандардите за монтажно-демонтажни и типски објекти.
Јавни санитарни јазли

Поставувањето на јавни санитарни јазли се врши на уредени површини, во близина на јавно зеленило, паркинг, оддалечени од влезови и излози на објекти. Истите не смеат да го попречуваат користењето на околните објекти и јавни површини. Може да се типски објекти или да се изведени со посебен проект соодветен за избраната локација.
Тераси, шанкови и настрешници

Тераси и шанкови се поставуваат во зависност од расположивата јавна површина, при што е неопходно исполнување на условот да не се наруши урбанистичката концепција на просторот и параметрите за непречено безбедно движење од сите корисници, согласно Правилникот за стандарди и нормативи за урбанистичко планирање (“Службен весник на РМ” бр.78/06, 140/07 и 12/09), особено по однос на минималните димензии на пешачки површини - тротоари, по однос на непречено користење на околните објекти и простори за јавна намена, протокот на сообраќајот (пешачки, движење на лица со хендикеп), пристап на амбулантно, противпожарно, полициско и комунално возило (возила на јавни служби).
Се забранува покривање на урбаната опрема на летната тераса со најлони. За заштита на елементите на урбаната опрема за време на врнежи истата може да се прекрие со лесен материјал или елементите да се отстранат од јавната површина. При тоа се забранува скаладирање на урбаната опрема покрај излогот и сите видливи страни  на локалот кон улица и негово натрупување на куп.

На површината на која се поставува урбана опрема за организација на летни тераси дозволено е поставување на: лесно подвижни маси, столици, жардињери, ограда, чадори, настрешници или тенди.

Сите елементи на опремата што се поставува на летната тераса (маси,столици, настрешница, чадори, постаменти за чадори, жардињери, ограда и др.) не смеат да го преминуваат работ на одобрената површина.
Исклучително во пешачка зона, на плоштади, кеј и други пошироки површини без моторен сообраќај, опремата за летна тераса се поставува на начин утврден со елаборат. Со елаборат се утврдува просторот, видот и изгледот на опремата како и бојата, димензиите и др.
Јавна површина може да се користи за летна тераса (вршење на угостителска дејност) со поставување само на опрема за летна тераса, а не и дополнително фрижидери, витрини и друго.
Минимална ширина на површината потребна за поставување на урбана опрема за угостителство за поставување на еден ред маси со столови и клупи изнесува 1,5м.

Масите и столиците како елементи на летната тераса мора да бидат изработени од квалитетни материјали. На определени простори: пешачки зони, плоштад и во заштитени зони може да биде пропишан видот на опремата со посебен елаборат.
Сите направи за заштита од атмосферски влијанија (чадори, тенди и настршници) поставени на една тераса теба да бидат усогласени по боја и облик и да сочинуваат една естетска целина.
Чадорите се со минималната слободна височина од 2.4м. Чадорите за сонце поставени и отворени не смеат со ниеден елемент да ја надминуваат линијата на одобрениот простор, можат да ја наткрива само одобрената површина и не смеат да биде прицврстен за подлогата.
Тендите се типски - монтажни елементи со роло механизам конзолно поставени на чело на објектот и се поставуваат доколку на јавната површина има простор за еден ред на маси и столици паралелно со ѕидот на објектот  без потпирачи на јавната површина.
При поставувње на тенди над зона во која се организираат летните тераси минималната слободна височина изнесува 3.2м.
Поставена и монтирана тендата смее да го наткрива само одобрениот простор за летна тераса.
Страните на тендата не смеат да се затвораат со најлон или било каков друг материјал или фиксна конструкција која вертикално ќе се спушта од тендата заради изградба на зимска градина на јавна површина.
Настрешница е лесен монтажно - демонтажна елемент кој се поставува на два столба кои не смеат да бидат прицврстени за јавната површина, со платно и со роло механизам.
При поставувње на настрешници минималната слободна височина изнесува 3.2м.
Доколку се поставува настрешница не се поставуваат други видови на направи за заштита од атмосферски влијанија.
Страните на настрешницата не смеат да се затвораат со најлон или било каков друг материјал или фиксна конструкција која вертикално ќе се спушта до подлогата.
Оградите и жардињерите поставени на летна тераса не смеат: да излегуваат со ниеден елемент надвор од дозволениот простор за летна тераса, да бидат фиксно прицврстени за подлогата и да имаат висина поголема од 0,8 м.
Оградите и жардињерите треба да биде изведена од квалитетни материјали со високо естетско ниво.
Во пешачките зони не се поставуваат огради или жардињери кон пешачката зона односно истите се поставуваа само помеѓу соседни летни тераси.
Покриени и отворени шанкови
Покриени и отворени шанкови се поставуваат на сквер, во парк, на кеј, покрај водни и рекреативни површини.
Покриените и отворени шанкови не смеат да се прицврстени за подлогата и мора да имаат приклучок на вода, електрична енергија и канализација.
Составен дел на локацијата на покриени и отворени шанкови може да биде и летна тераса. 
Самостоечките рекламни паноа

Самостоечките рекламни паноа се поставуваат на пешачки и зелени површини во профилот на сообраќајниците, а во согласност со Законот за безбедност на сообраќајот на патиштата (“Службен весник на РМ” бр.54/07, 86/08, 98/08 и 64/09) и посебен акт на Град Скопје. 
Опрема за забава на деца и детски игралишта

Опремата за забава на деца може да се постави по повод државни и верски празници и други манифестации на места каде има доволен простор за тоа (поголеми јавни површини или неизградено земјиште), во близина на паркинг простор, а просторот се дава на краткотрајно користење до 30 дена.
Детско игралиште може да се постави на изградено и неизградено градежно земјиште со  елаборат за поставување на урбана опрема погодно за таа намена. Може и во уредено зеленило.
Фонтани, чешми, клупи и корпи за отпадоци

Фонтани, чешми, клупи и корпи за отпадоци со и без пепелници се поставуваат на јавни површини, во зависност од бројноста и потребите на корисниците.
Клупите и корпите за отпадоци се дел од урбаната опрема на градот и се поставуават на поголема јавна пешачка површина, плоштад, поголеми пешачки патеки, на автобуски постојки од сите типови и на други локации согласно елаборат за поставување на урбана опрема.
Покрај клупите потребно е да има обезбеден поплочен простор со димензии од 1,0м х 1,2м за луѓето со хендикеп.
Корпите за отпадоци може да бидат поставени: слободностоечки или  прикачени за светилки или фасади на објекти.
Паркиралишта за велосипеди

Типот и локациите се определуваат со елаборат за поставување  на паркиралишта за велосипеди на Град Скопје.
Жардињери, граничници
Жардињери со цвеќе и граничници се поставуваат со цел визуелно да се ограничи просторот определен за времени објекти  и урбана опрема од слободната проодна површина или да се ограничи просторот меѓу сообраќајница и пешачка површина.
Одобрението за овие елементи е со времетраење колку и одобрението за поставување на времени објекти  и урбана опрема, по што овие елементи треба целосно да се отстранат од просторот.
Максималната висина на жардињерите и граничниците е 0.80 м.
Тезги
Тезги се лесно подвижни елементи на урбаната опрема кои се поставуваат по повод празници и манифестации или на простори во градот определени со посебни елаборати  и служат за продажба на соодветни производи на пригодната намена. 
Тезгите треба да се со унифициран изглед и боја соодветни на спецификите на локацијата.
Максималната површина на тезгите изнесува 2,0 до 4,0 м2, и се поставуваат и отстрануваат по завршување на дејноста. 
Не е дозволено лоцирање на тезги пред влезови на јавни, деловни и станбени објекти.
Елементи за изложување на производи

Елементи за изложување на производи се витрини, полици, фрижидери. 
Елементи за изложување на производи се поставуваат на јавна површина пред трговски локали, по правило во широчината на челото на локалот, без можност за нивно поставување во уредена зелена површина.
Елементи за изложување на производи се поставува покрај зидот на локалот. 
Над елементите за изложување на производи може да се поствуваат тенди за заштита, конзолно на челото на објектот без вертикални потпирачи.
Просторот што се користи за излагање на производи не смее да се оградува и затвора на било кој начин. (најлони, застакленување и слично)
Корпите за отпадоци може да бидат поставени: слободностоечки или прикачени за светилки или фасади на објекти.
Идејните решенија на урбана опрема која ќе биде поставена треба да биде во согласност со микролокациските услови, со високи естетско-функционални вредности и вклопеност во пејсажот на микролокацијата и подрачјето на општината. 
2.2. Дејности кои можат да се вршат во времените објекти
Со урбаната опрема можат да се вршат дејности во согласност со член 2, став 4 од Закон за градење (“Сл.весник на РМ” бр. 130/09).
 Урбаната опрема се поставува исклучиво за остварување на јавен интерес утврден со закон. 
3. Преглед на локации на постојни времени објекти на територијата на Општина Аеродром
Во следните табели е дадена диспозицијата на евидентираната урбана опрема по локалитети. Во табелите се дадени следните информации:
· нумерација на објектите;
· ознаки за намена на објектите:
· урбана опрема
  типски монажни објекти
  чешми
  фонтани
  фонтана “Тоше Проески” со клупи, корпи за отпадоци, канделабри, водени
  басени
  автобуски постојки
  летни тераси
  детски игралишта
  тезги
· КП каде се наоѓа урбаната опрема
· местоположба, улица и број на урбаната опрема
· Тип на урбана опрема
· површина во м2
· намена
· сопственост
· легалитет и 
· степен на уреденост

4. Преглед на микролокации на постојна урбана опрема која се
               задржува со оваа програма, урбана опрема која се отстранува 
               и урбана опрема која се дислоцира на територијата на

    Општина Аеродром
	
	
	се
отстранува
	се отстранува и се заменува
со нова
	се задржува
	ново-
планирана

	1
	Скопјанка УЕ А
	
	
	
	

	2
	Мичурин УЕ А
	
	
	
	

	3
	Црква УЕ Б
	
	
	
	

	4
	Црква УЕ А
	
	
	
	

	5
	Бисер УЕ А 
	
	
	
	

	6
	Индустр. зона УЕ А
	
	
	
	

	7
	Индустр. зона УЕ Б
	
	
	
	

	8
	Индустр. зона УЕ В
	
	
	
	

	9
	Три Бисери УЕ А
	
	
	
	


	10
	Бисер УЕ Б 
	1
	10
	18
	5

	11
	Ј. Сандански УЕ А
	
	25
	14
	3

	12
	Ј. Сандански УЕ Б
	
	
	
	

	13
	Ј. Сандански УЕ В
	
	
	
	

	14
	Ново Лисиче УЕ Б
	
	
	
	

	15
	Ново Лисиче УЕ В
	
	
	
	

	16
	Лис. Бараки  УЕ Б
	
	
	
	

	17
	Горно Лисиче УЕ Ж
	
	
	
	

	18
	Реон. Центар УЕ А
	
	
	
	

	19
	Ново Лисиче  УЕ А
	
	
	11
	10

	20
	Горно Лисиче УЕ В
	
	
	
	


5. Рекапитулација на урбана опрема според намената и површината
5.1. Планирана диспозиција на  урбана опрема
Во следните табели е дадена диспозицијата на планирана урбана опрема по локалитети. Во табелите се дадени следните информации:
· нумерација на објектите 
· модул;
· ознаки:  Н
- нова урбана опрема;
ОН
- урбана опрема што се отстранува и се заменува со нова;
  О
- урбана опрема што се отстранува;
  З
- урбана опрема што се задржува;
· КП каде се предвидува урбаната опрема;
· местоположба, улица и број на урбаната опрема;
· Тип на урбана опрема;
· површина во м2;
· намена.
6. Начини и услови за поставување и одржување на урбана опрема
Согласно Закон за градење (“Сл.весник на РМ” бр. 130/09), урбана опрема се поставува на јавни површини кои претставуваат градежно изградено земјиште и уредено земјиште без притоа да се наруши основната намена на просторот и безбедноста на сообраќајот. Потребата за поставување на урбана опрема ја утврдува советот на општината Аеродром.
Урбаната опрема се поставува по добиено одобрение за поставување на урбана опрема, кое го издава градоначалникот на општина Аеродром и градоначалникот на градот Скопје.
Микролокациските услови претставуваат извод од графичкиот и текстуалниот дел на Програмата за поставување на урбана опрема во размер 1:1000.
Општина Аеродром на почетокот на секоја календарска година ги објавува потребите од определување на локации за поставување на урбана опрема и нивно дислоцирање или задржување и во наредниот програмски период.
Согласно Правилникот за формата и содржината  на Одобрението за поставување на времен објект и урбана опрема и начинот на неговото издавање (Сл. весник на РМ бр. 123/08), Одобрението за поставување на урбана опрема се издава на образец во формат А4.
Урбаната опрема се поставува на микролокации согласно графичкиот прилог. 
Точно позиционирање на урбаната опрема, го одредува овластен геодет од страна на општина Аеродром.
Формата и содржината на одобрението и начинот на неговото издавање ги пропишува министерот кој раководи со органот на државната управа надлежен за вршење на работите од областа на управувањето со градежното земјиште.
Општина Аеродром согласно Законот за градење (“Сл.весник на РМ” бр. 130/09) води регистар на издадени одобренија за поставување и отстранување на урбаната опрема, а формата, содржината и начинот на водење на регистерот ги пропишува министерот кој раководи со органот на државната управа надлежен за вршење на работите од областа на управувањето со градежното земјиште.
Поставување урбана опрема на јавни површини, за чие одржување е надлежна Општина Аеродром, се врши врз основа на одобрение за поставување на урбана опрема.
Одобрението од став 1 на овој член го издава градоначалникот на општина Аеродром.
Доколку урбаната опрема се поставува за вршење дејност на јавна површина пред деловна проторија, одобрението за поставување може да се издаде само ако за користење на просторот претходно е издадено одобрение за вршење дејност, од страна на градоначалникот на Град Скопје.
Кога просторот пред деловната просторија на кој се бара да се врши дејност се наоѓа на земјиште во сопственост потребно е само одобрение за вршење на дејност пред деловна просторија.
Времетраењето на одобрението за поставување на урбана опрема може да биде:
- дневно, за време од 24 часа (манифестации, презентации, и др.).
- краткотрајно, за период до 30 дена (манифестации, презентации, изложби и др.),
- сезонско, за период од 3 до 7 месеци (трговија на мало и др.),
- годишно за период до 1 година (угостителство, трговија, градилиште и др.).
За добивање на одобрение за поставување на урбана опрема, заинтересираниот субјект поднесува барање до градоначалникот на Општина Аеродром.
Кога издавањето на одобрение за поставување е во надлежност  на градоначалникот на Град Скопје, одобрението за поставување ќе се издаде во рамките на постапка за добивање на одобрение за вршење на дејност.
Постапката за добивање на одобрение за вршење на дејност,  ја води надлежната служба на Град Скопје, согласно пропишани услови и стандарди.
Одобрението за поставување на урбана опрема, се добива врз основа на поднесено барање (формулар), кое се доставува заедно со комплетна документација и тоа:
I. За урбана опрема која се поставува за вршење на дејност и тоа: продажба на билети за јавен превоз, весници, сувенири, цвеќиња, сладолед;
1. одобрение за вршење на дејност, издадено од Град Скопје,
2. геодетски Елаборат изработен врз основа на микролокациски услови од Програмата;
3. доказ за регулирано плаќање на комунална такса;
4. геодетски елаборат со нумерички податоци.
II. За урбана опрема која  се поставува за вршење на дејност и тоа: тераси со или без настрешници, покриени и непокриени шанкови:
1. одобрение за вршење на дејност, издадено од Град Скопје,
2. заверен Елаборат врз основа на кој е издадено одобрение за вршење на дејност,
3. доказ за регулирано плаќање на комунална такса,
4. извод од Програма;
5. геодетски елаборат со нумерички податоци.
III. За поставување на детски игралишта, јавни санитарни јазли, дополнителни монтажно-демонтажни паркинг простори, рекламни паноа, типски објекти за обезбедување кои се во функција на дипломатско-конзуларните претставништва, на објекти на органите на државната управа и на резиденцијалните објекти
1. Извод од Програма, со микролокациски услови
2. Основен ревидиран проект
3. Геодетски елаборат со нумерички податоци.
IV. Клупи, чешми, корпи за отпадоци, телефонски говорници, автобуски постојки, платформи за јавни манифестации на копно и на водна површина, и останати видови на урбана опрема која не се однесува на вршење на дејност
1. Извод од Програма од член 14, со микролокациски услови.
V. Фонтани
V1. Фонтана, Тоше Проески, со споменик, канделабри, клупи, корпи за отпадоци и водени басени.
1. Извод од програма со микролокациски услови
2. Основен ревидиран проект.
Постапкакта по барањето ја спроведува надлежниот Сектор за урбанизам, комунални дејности и заштита на животната средина на Општина Аеродром (во натамошниот текст, надлежен сектор на ОА).
Надлежниот сектор на општина врши увид на лице место и проверка на документацијата која се доставува во прилог на барањето, од аспект на усогласеноста со одредбите на законите и прописите донесени врз основа на закон, општите и посебните стандарди, утврдени во Одлуката за утврдување на стандарди за  поставување на времени објекти и урбана опрема на подрачјето на Градот Скопје, број 07-481/1 од 17.02.2010 година (“Службен гласник на Град Скопје” број  03/2010).
Одобрението за поставување на урбана опрема може да престане да важи и пред истекот на времето за кое е дадено доколку:
- урбаната опрема е поставена спротивно на издаденото одобрение за нејзино потавување,
- престане важењето на одобрението за вршење на дејност,
- не се постапува по акти на надлежни инспекции, издадени со вршењето на инспекциски работи во рамките на нините овластувања.
Во случаите од претходно наведеното, ново одобрение нема да се издаде во наредниот период од 6 месеци.
Јавната површина на која се однесува издаденото одобрение за поставување на урбана опрема, имателот на одобренијата не може да ја издаде или пренесе на коритење во закуп или подзакуп на друго лице со договор за деловно-техничка соработка, ниту со било коју друг правен акт.
Даденото одобрение за поставување на урбаната опрема не значат ослободување од обврската за исполнување на други услови пропишани со закон.
7. Извори на финансирање на програмата

Програмата за поставување на урбана опрема на подрачјето на Општина Аеродром се финансира од буџетот на општината за 2010 година.
7.1 Трошоци за поставување, одржување, дислокација и отстранување на времените објекти и урбана опрема

Трошоците за поставување, одржување, дислокација и отстранување на  урбаната опрема паѓаат на товар на инвеститорот, физичко или правно лице.
8.  Динамика на реализација на програмата

Динамиката на реализацијата на програмата ќе зависи од створените правни и технички услови. 
9. Вршење надзор

 Вршењето надзор над поставувањето, задржувањето, дислокацијата и отстранувањето на урбаната опрема е во согласност со Законот за градење („Сл.весник на РМ” бр. 130/09). 
 10. Преодни и завршни одредби 
Реализацијата на Програмата ја врши Градоначалникот на Општина Аеродром во соработка со Секторот за урбанизам, комунални работи и заштита на животната средина во Општината.
Во состав на оваа Програма за  поставување на урбана опрема на подрачјето на Општина Аеродром за 2010 година спаѓа и графички дел.
Оваа Програма влегува во сила со денот на објавувањето во “Службен гласник на Општина Аеродром”.
Број 07- 109/2                                                                             Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Одлуката за задолжување на Секторот за правни и општи работи и имот и имотно-правни работи на Општина Аеродром,  за склучување на Договори за закуп со постоечките корисници на урбана опрема- киосци и локација на која што се поставени киосците на територијата на Општина Аеродром
Се објавува, Одлуката за задолжување на Секторот за правни и општи работи и имот и имотно-правни работи на Општина Аеродром,  за склучување на Договори за закуп со постоечките корисници на урбана опрема- киосци и локација на која што се поставени киосците на територијата на Општина Аеродром, помеѓу Општина Аеродром и Град Скопје, донесена на дваесет и осмата седница на Советот на Општина Аеродром, одржана на ден 26.03.2010 година.
Број 08-109/5                                                                                         Градоначалник

29 март 2010 година                                                                     Ивица Коневски с.р.

Скопје
Врз основа на член 36 став 1 точка 10 од Законот за локална самоуправа („Службен весник на РМ“ број 05/02) и член 24 став 1 точка 25 в.в. со член 24 став 1 точка 37 од Статутот на Општина Аеродром („Службен гласник на Град Скопје“ број 07/05 и „Службен гласник на Општина Аеродром“, број 07/06 и 02/2010), Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-84/2 од 09.03.2010 година („Службен гласник на Општина Аеродром“ 06/2010), Одлуката за измена и дополнување на Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-94/4 од 16.03.2010 година („Службен гласник на Општина Аеродром“ 06/2010) и Програмата за поставување урбана опрема на подрачјето на Општина Аеродром за 2010 година, број 109/2 од 29.03.2010 година, Советот на Општина Аеродром на својата дваесет и осма седница, одржана на ден 26.03.2010 година, ја донесе следната   

О Д Л У К А

за задолжување на Секторот за правни и општи работи и имот и имотно-правни работи на Општина Аеродром,  за склучување на Договори за закуп со постоечките корисници на урбана опрема- киосци и локација на која што се поставени киосците на територијата на Општина Аеродром 
.

Член 1 

Со оваа Одлука се задолжува Секторот за правни и општи работи и имот и имотно-правни работи на Општина Аеродром,  да ги преземе сите потребни активности со цел склучување на Договори за закуп со постоечките корисници на урбана опрема -киосци и локации на кои се поставени киосците на територијата на Општина Аеродром, согласно Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-84/2 од 09.03.2010 година, Одлуката за измена и дополнување на Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-94/4 од 16.03.2010 година и Програмата за поставување урбана опрема на подрачјето на Општина Аеродром за 2010 година, број 109/2 од 29.03.2010 година.

       Член 2


Со оваа Одлука се утврдува и месечниот надомест за закуп на времениот објект, а ќе изнесува:


- 400 (четрстотини) евра во денарска противвредност за киоск кој се наоѓа долж булеварите :Јане Сандански, Видое Смилевски Бато, Кузман Јосифовски Питу и улица Васко Карангелески (во делот помеѓу бул.Јане Сандански и бул.АВНОЈ).

- 200 (двесте) евра во денарска противвредност за киоск кој се наоѓа на сите останати улици и булевари на подрачјето на Општина Аеродром.


Наплатената закупнината претставува приход на општината.

Член 3

Се задолжува и овластува Раководителот на Секторот за правни и општи работи и имот и имотно-правни работи на Општина Аеродром, Јован Јанковски, да ги преземе сите потребни активности со цел склучување на Договори за закуп со корисниците на киосци кои истите ги користат без никаков правен основ, во кој Договор прецизно ќе бидат утврдени условите и постапката за користење на киоскот и локацијата под закуп, на територијата на Општина Аеродром (потпишување на договор, солемнизација и друго).
Договорот за Закуп на урбана опрема ќе биде со следната содржина:

Д О Г О В О Р ЗА ЗАКУП 

Склучен на ден ____________2010 година помеѓу:

1. ОПШТИНА АЕРОДРОМ со седиште на ул. Венијамин Мачуковски бр. 6, 1000 Скопје застапувана од раководителот на Сектор за правни и општи работи и имот и имотно правни работи, Јован Јанковски, врз основа на Одлука број _______ од ____________ година,  ЕМБС 5980283, ЕДБ 4030004547854 депонент на НБРМ и ж-ска 775016011963011 (во понатамошниот текст: Закуподавач)

и

2. ____________________________________________________________________ ________________, со седиште на ___________________________, застапувано од ________________________________________ (во понатамошниот текст: Закупец)  

ПРЕДМЕТ НА ДОГОВОРОТ
Член 1
Со овој Договор се уредуваат правата и обврските на закуподавачот и закупецот во врска со закуп на урбана опрема – типски киоск  согласно Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-84/2 од 09.03.2010 година, Одлуката за измена и дополнување на Одлуката за утврдување на потреба за поставување на урбана опрема и за условите, нaчинот и постапката за издавање на одобрение за поставување на урбана опрема, број 07-94/4 од 16.03.2010 година и Програмата за поставување урбана опрема на подрачјето на Општина Аеродром за 2010 година, број 07-109/2 од 29.03.2010 година.


ВРЕДНОСТ НА ДОГОВОРОТ

Член 2
Висината на закупнината изнесува ____________ ЕУР месечно, во денарска противвредност, сметано по среден курс на Народна Банка на РМ утврден на првиот ден во месецот за кој се фактурира.
Закупнината определена со овој Договор почнува да се плаќа од ________ година. 

Во износот од став 1 од овој член не е содржан данокот на додадена вредност и истиот ќе се пресметува како посебен износ во фактурата.


Закупецот е должен да ја плаќа закупнината месечно однапред и тоа најдоцна 15-ти во месецот на уплатна сметка на буџетскиот корисник 775016011963011 депонент на НБРМ, ЕМБС 5980283, ЕДБ 4030004547854 без оглед на приемот на фактурата, во спротивно му се засметува затезна камата.


Неплаќањето на две закупнини едноподруго, односно три закупнини во текот на една година претставува основ за раскинување на Договорот за закуп.

ВРЕМЕТРАЕЊЕ НА ДОГОВОРОТ

Член 3
Овој договор се склучува на 2 (две) години со можност на продолжување.
ОБВРСКИ НА ЗАКУПЕЦОТ   

Член 4


Закупецот се обврзува во рок од 60 дена од денот на потпишување на овој договор, урбаната опрема – киоск да го замени постоечкиот киост со типски киоск во сè според основниот проект за изведба на типски објект – киоск со тех бр. 3110 кој што го поседува Општина Аеродром.

Член 5


Закупецот се обврзува на сопствен трошок да добие енергетска согласност и поврзување на НН електрична мрежа.


Закупецот се обврзува трошоците за електрична енергија да ги подмирува навремено.

Закупецот е согласен на барање на овластено лице од закуподавецот да му даде на увид доказ за измирени обврски.
Член 6
Закупецот се обврзува да изврши исплата на име гаранција за користење на урбана опрема во висина на две месечни рати на наведената сметка на закуподавачот.


Неисплаќањето на надоместот за користење на урбаната опрема - киоск од став 1 на овој член во предвидениот рок претставува причина за раскинување на договорот.

Член 7

Закупецот се обврзува на свој трошок да ги регулира и да ги подмири сите давачки кои настануваат по основ на комунална такса како и таксите што настануваат за користење на градежно изградено земјиште.

Закупецот е должен своето работење да го прилагоди на позитивните законски прописи и да ги добие сите потребни овластувања и согласности од надлежните институции.

Член 8

Доколку Закупецот во обавувањето на својата дејност не се придржува кон позитивните законски прописи општината не ја сноси одговорноста доколку на истиот му биде изречена мерка забрана за вршење на дејноста.


Во случај да на закупецот му биде изречена мерка забрана за вршење на дејност со што ќе му биде попречено работењето и истиот не ја смени дејноста или пак не ја отстрана урбаната опрема – типски киоск, должен е да ја плаќа закупнината.


Доколку не ја плаќа закупнината во рок определен во член 2 ќе се раскине договорот и урбаната опрема – типски киоск ќе му биде отстранета од страна на општина.  

Член 9
Закупецот не смее да врши измени и прилагодувања на основниот проект.
Закупецот не смее да врши измени и дополнување на урбаната опрема – киоск спротивно од основниот проект
Член 10

Закупецот не може да го издава урбаната опрема - киоск во подзакуп целосно или во делови како и да го преотстапува.

Во спротивно, овој договор се смета за раскинат.
Член 11

Закупецот се обврзува пред склучување на Договорот за закуп е должен да ги достави следниве документи:

· Документ за регистрирана дејност (ДРД)

· Уверение дека не му е изречена мерка забрана за вршење на дејност;

· Потврда дека не е отворена стечајана постапка;

· ЗП образец.

ОТКАЖУВАЊЕ НА ДОГОВОРОТ      
Член 12

Договорот за закуп може да го откаже секоја договорна страна, со доставување писмено известување во секој момент, со отказен рок од 30 дена.


Отказниот рок започнува да тече од денот кога писменото известување за откажувањето е доставено до спротивната страна на начин опишан во член 18.

Ако закупецот и по опомената од закуподавецот го употребува деловниот простор спротивно на Договорот или на неговата намена или го занемарува неговото одржување и постои опасност од значителна штета за закуподавачот, тој може да го раскине Договорот.
Член 13
Договорот за закуп престанува да важи ако на закупецот:
1. Со правосилна пресуда му биде забрането вршење на дејноста.

2. Ако со несовесен начин на користење нанесува штета на деловниот простор.

3. Ако врши преправки, преградување и слично со што би го нарушил типскиот изглед на киоскот.
4. Ако го издаде во подзакуп.
ПРЕОДНИ И ЗАВРШНИ ОДРЕДБИ
Член 14
Закупецот ја превзема одговорноста за применување на сите законски прописи од областа на ПП-заштита како и трошоците за набавка на пропишаната ПП-опрема, во деловниот простор.
Член 15

Двете договорни страни се согласни овој Договор да има сила на извршна исправа. 
Закупецот изрично изјавува дека е согласен врз основа на овој Договор во случај на раскинување заради стасани а неподмирени закупнини непосредно да се спроведе присилно извршување од сметките и имотот на Закупецот. 

Закупецогт изричито изјавува дека е согласен во случај на раскинување на овој договор на барање на зауподавачот да може непосредно врз основа на овој Договор да се спроведе присилно извршување за отстранување на закупецот од локацијата каде што е поставен киоскот.


Нотарските трошоци за солемнизација на овој договор се на товар на закупецот. 
Член 16
Договорните страни се согласни доставувањето на сите писмена во врска со овој договор да се смета за полноважно ако е извршено по пошта со препорачана пратка на следните адреси:
За закуподавецот: ул. Венијамин Мачуковски бр. 6, Скопје и закупецот:ул. _________________________.
Договорните страни се согласни, доколку го променат живеалиштето-седиштето или доколку престојуваат надвор од своето живеалиште, за промената на живеалиштето-седиштето во рок од 3 дена од извршената промена да ја известат по пошта со препорачана пратка или лично со писмено известување, другата договорна страна, а во спротивно ќе се смета дека доставата на писмената е уредно извршена доколку е направен обид писмената да се предадат на наведените адреси во став 1 на овој член, а договорните страни нема да бидат пронајдени на наведените адреси.
Член 17
За се што не е договорено со овој Договор ќе се применуваат одредбите од Законот за облигациони односи и другите позитивни законски прописи од областа на закуп на недвижности.


Член 18
Овој Договор е составен во 6 (шест) еднообразни примероци, од кои 4 (четири) за закуподавачот, 2 (два) за закупецот. 
ЗАКУПЕЦ                                                                                     ЗАКУПОДАВАЧ
_____________                                                                                       ______________
Член 4

Корисниците на киосци е потребно во рок од 60 дена од склучување и солемнизација на Договорот за закуп да ги заменат постоечките киосци со типски киосци регулирани со основен проект  за типски објект кисок со технички бр. 3110, кој го поседува Општина Аеродром. 

 
Корисниците кои и по стапувањето на сила на оваа одлука во рок од 10 дена  нема да сакаат  да  склучат договор за закуп ќе бидат отстранети од страна на Општина Аеродром.

Член 5
Оваа Одлука стапува на сила со денот на објавувањето во „Службен гласник на Општина Аеродром“.

. 

Број 07- 109/4                                                                             Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Правилникот за плати на вработените во Општина Аеродром со и без статус на државни службеници
Се објавува, Правилникот за плати на вработените во Општина Аеродром со и без статус на државни службеници, донесен на дваесет и осмата седница на Советот на Општина Аеродром, одржана на ден 26.03.2010 година.
Број 08-109/13                                                                                      Градоначалник

16 март 2010 година                                                                     Ивица Коневски с.р.

Скопје
Врз основа на членовите 33, 34, 35, 36, 37, 38, 39, 40, 41, 42, 43, 44, 45, 46, 47, 48, 49, 50, 51, 52, 53, 54, 55, 56, 57, 58, 59, 60, 61 и 62 од Законот за државни службеници („Службен весник на РМ бр.59/2000, 112/2000, 34/2001, 103/2001, 43/2002, 98/2002, 17/2003, 40/2003, 85/2003, 17/2004, 69/2004, 81/2005, 61/2006, 36/2007, 161/2008, 06/2009, 114/2009 и 35/2010) и членовите 109, 110, 112, 113 и 114 од Законот за работни односи („Службен весник на РМ“ број 16/2010) (Пречистен текст) в.в со член 36 став 1 точка 15 од Законот за локална самоуправа („Службен весник на РМ“ број 05/02), Советот на општина Аеродром на својата дваесет и осма седница, одржана на ден 26.03.2010 година, го донесе следниот

ПРАВИЛНИК 

за плати на вработените во Општина Аеродром 

со и без статус на државни службеници

1. ОПШТИ ОДРЕДБИ

 Член 1


Со овој Правилник се утврдува системот на плати и надоместоци на плати на вработените во Општина Аеродром кои имаат статус на државни службеници и на другите вработени кои вршат административно-технички работи и немаат статус на државни службеници.

Член 2

Системот на плати и надоместоци на плати се заснова врз начелата на законитост, еднаквост, транспарентност, предвидливост и правичност.
Член 3

Вработените во општината кои имаат статус на државни службеници имаат право на плата и надоместоци на плата, под услови и критериуми утврдени со Законот за државни службеници, а вработените кои вршат административно-технички или помошни работи и немаат статус на државни службеници имаат право на плата по услови и критериуми утврдени со Законот за работните односи и овој Правилник.
Член 4
Работодавачот е должен за еднаква работа со еднакви барања на работното место да исплаќа еднаква плата на работниците без оглед на полот. 
Член 5
 
Платата се исплатува за периоди кои не смеат да бидат подолги од еден месец.
 
Платата се исплаќа најдоцна 15 дена по изминувањето на исплатниот период.
Ако денот на исплаќањето е слободен ден, платата се исплаќа најдоцна идниот прв работен ден.

Работодавачот е должен да му издаде на вработениот при секое исплаќање на платата како и до 31 јануари на новата календарска година, писмена пресметка на платата, придонесите од плата и надоместоците на платата за платниот период, односно за изминатата година од кои, исто така, се гледаат и пресметката и плаќањето на даноците и придонесите.
Член 6
Исплатата на платата на приправниците се врши согласно Законот за државни службеници и Законот за работни односи.


2.  ОДРЕДБИ ЗА ПРЕСМЕТКА И ИСПЛАТА НА ПЛАТА НА ДРЖАВНИТЕ СЛУЖБЕНИЦИ

Член 7
Платата на работниците кои имаат статус на државни службеници се состои од следните компоненти:

· основна компонента,

· исклучителна компонента.

Основната компонента ја сочинуваат:

· основна плата,

· додаток на плата за звање, 

· додаток на плата за кариера.

           Исклучителната компонента ја сочинуваат:

· додаток на плата за посебни услови за работа,

· вонреден  работен додаток на плата (прекувремена работа).

Член 8

Со основната плата се обезбедува вреднување на соодветниот степен на образование утврден со правилникот за систематизација на работните места, за работното место на кое е распореден државниот службеник и работното искуство.


Образованието на вработените државни службеници се вреднува и тоа за:


Стекнати најмалку 240 кредити според ЕКТС или завршен VII/1 степен 200 бода, вишо образование 150 бода и средно образование 100 бода. 


 На државниот службеник кој покрај стекнати 300 кредити според ЕКТС или завршен VII/1 степен е доктор на науки, образованието му се вреднува со 250 бода а доколку е магистер на науки со 225 бодови.
Член 9

Работното искуство на државниот службеник се вреднува во износ од 0,5% од платата (додаток за звање и образование), за секоја започната година работен стаж, а најмногу до 20%.

Член 10
Со додатокот на плата за звање се обезбедува вреднување на секое звање во зависност од видот и обемот на работата, сложеноста и одговорноста за извршување на работата.

Член 11

Додатокот на плата за звање се вреднува и тоа за:

	  ГРУПА
	ЗВАЊЕ
	БОДОВИ

	
       I
	Секретар на Општина со седиште во град 
	596

	
       I
	Раководител на сектор
	496        

	                  I
	Помошник раководител на сектор
	406

	                  I
	Раководител на одделение
	346

	
       II
	Советник
	281

	                  II
	Виш соработник
	246

	                  II
	Соработник
	231

	                  II
	Помлад соработник
	201

	                  III
	Самостоен референт
	196

	                  III
	Виш референт
	181

	                  III
	Референт
	166

	                  III
	Помлад референт
	146


Член 12

Секое звање, освен секретарот, има четири степени на кариера. 


Државниот службеник, освен секретарот, стекнува степен на кариера со што се обезбедува професионален развој и вреднување на успехот и стручноста во неговото работење.


Државниот службеник се стекнува со соодветен степен на кариера и тоа:  

· Степен А по три последователни оцени се истакнува или задоволува;

· Степен Б по три последователни оцени се истакнува или задоволува по стекнувањето со степен А;

· Степен В по три последователни оцени се истакнува или задоволува по стекнувањето со степен Б;

· Степен Г по три последователни оцени се истакнува или задоволува по стекнувањето со степен В.



Приправничкиот стаж не се засметува при стекнувањето со степен А  на кариера.


Државниот службеник кој ќе биде оценет со оцена „ се истакнува“ две години последователно може да биде унапреден во кариерата за една година порано од погоренаведените услови.

Член 13

Степенот на кариера обезбедува право на исплата на додаток на плата за кариера во соодветен процент од додатокот за звање  и тоа:

· степен А - 5%

· степен Б - 10%

· степен В - 15%

· степен Г - 20%

Член 14

За соодветниот степен на кариера, државниот службеник треба да има минимален работен стаж во службата и тоа: 

· степен А, по три години работно искуство  како службеник, 

· степен Б, по три години работно искуство во степенот А,

· степен В, по три години работно искуство во степенот Б,

· степен Г, по три години работно искуство во степенот В.

Член 15


Вредноста на бодот на државните службеници кои вршат работи соодветни на работите утврдени во член 3 став 1 од Законот за државните службеници, за секоја година се утврдува со Одлука на Владата на Република Македонија и Одлуката за извршување на Буџетот на Општина, донесена од Советот на Општината а за вработените без статус на државен службеник, вредноста на бодот ќе се утврдува пропорционално, согласно промената на прописите кои го регулираат ова право.


Вредноста на бодот не може да биде повисока од вредноста на бодот утврден со погоренаведените акти и член 42 од Законот за државните службеници.

Член 16


Државниот службеник има право на додаток на плата за посебни услови за работа и тоа за:

· ноќна работа;                                          

· работа за време на празници утврдени со Закон;

· работа за времe на неделен одмор;        

· работа во смени, односно турнуси;

· работа изложена на висок ризик.


Доколку работите од претходниот став се вршат по наредба на непосредно претпоставениот раководител, односно градоначалникот, државниот службеник има право на додаток на плата за посебни услови за работа.


Додатоците на плата од став 1 на овој член меѓусебно не се исклучуваат.


Условите утврдени во овој член се евидентираат на образец пропишан од Агенцијата за државни службеници.
Член 17 



Државниот службеник за работа во денови на празници утврдени со закон има право на додаток на плата за поминати часови на рбота во износ од 50% од износот на основната плата и додатокот на плата за звање.

Член 18

Додатокот на плата за ноќна работа по час се вреднува во износ од 35%  на основната плата и додатокот на плата за звање по час.

Член 19

Доколку државниот службеник работи во смени односно турнуси, има право на додаток од 5% од износот на основната плата и додатокот на платата за звање пресметана по час.

Член 20

Државниот службеник кој ќе биде ангажиран да работи за време на неделен одмор има право на онолку слободни денови, односно часови колку што бил ангажиран за време на неделниот одмор, или право на додаток во износ од 5% од износот на основната плата и додатокот на плата за звање.
Член 21

Државниот службеник има право на додаток на плата ако работи подолго од полното работно време и тоа во висина од 35% по час од износот на основната плата и додатокот на плата за звање, доколку работел по налог на непосредно претпоставениот раководител.


Државниот службеник кој работел подолго од полното работно време, додатокот од став 1 на овој член има право да го замени со слободни часови, односно денови.

Член 22


Државниот службеник има право на надоместоци на плата, согласно прописите за работните односи.


Државниот службеник има право и на други надоместоци и тоа:

· за патни и дневни трошоци за службени патувања, 

· за трошоци за користење на возило во лична сопственост за службени цели, 

· за трошоци за одвоен живот од семејството,

· за селидбени трошоци,

· за работа на терен,

· за погреб во случај на смрт на работникот, или член на неговото потесно семејство (родител, брачен другар, деца родени во брак, или надвор од брак, посиноци, посвоени деца или деца земени на издржување),

· за штета при елементарни непогоди,

· за трошок при подолго боледување.


Висината на надоместоците се утврдува секоја година со одлука за извршување на буџетот.
Член 23


Платата на државниот службеник се пресметува и исплатува во нето паричен износ еднаш месечно во тековниот месец за претходниот месец.


Придонесите и персоналниот данок од доход ги плаќа општината согласно со исплатата на платата во согласност со Закон.

Член 24

Ако кај државниот службеник настапи времена неспособност за работа до седум дена, има право на плата во висина од 70%, до 15 дена  почнувајќи од првиот ден на боледување во висина од 80% и до 60 дена за сите денови во висина од 90% од нето-платата по ден на државниот службеник исплатена во претходниот месец.


За професионални заболувања и повреда на работа има право на плата во висина од 100%.


Работодавачот исплаќа надоместок на плата во случаите на неспособност на работникот за работа поради болест или повреди до 21 ден а над 21 ден се исплаќа на товар на здравственото осигурување, согласно Законот за работни односи.


Одредбите од овој член соодветно се применуваат при пресметката на плата на вработените со и без статус на државни службеници.

Член 25

За време на користење годишен одмор, државниот службеник има право на плата во висина на платата што би ја примал во тековниот месец кога би бил на работа без додатокот на плата по основ на посебни услови на работа.

Член 26 


За време на штрајк државниот службеник има право на плата во висина од 60 % од платата што ја примал претходниот месец.

Член 27

Во случај на суспендирање, државниот службеник има право на плата во висина од 60% од последната исплатена плата во месецот пред покренувањето на дисциплинската постапка што се утврдува со решение на Градоначалникот.
Член 28

На државниот службеник кој со посебно ангажирање и квалитет на извршување на работите значително ќе придонесе во остварувањето на функциите на општината може да му се додели парична награда во висина до една негова плата.


За паричната награда од став 1 на овој член одлучува градоначалникот на предлог од непосредно претпоставениот државен службеник.
3. ОДРЕДБИ ЗА ПРЕСМЕТКА И ИСПЛАТА НА ПЛАТА НА  ВРАБОТЕНИТЕ БЕЗ СТАТУС НА ДРЖАВНИ СЛУЖБЕНИЦИ (вработени согласно Закон за работни односи, работници)

Член 29

Платите на вработените кои немаат статус на државни службеници се утврдуваат со пресметка на вредноста на бодот кој соодветствува на вредноста на бодот утврдена за државните службеници согласно Одлука на Владата на Република Македонија и Одлуката за извршување на Буџетот на Општина, донесена од Советот на Општината, по бројот на бодови определен поаѓајќи од оцената за вредноста, сложеноста, одговорноста и обемот на одделните видови работи и задачи, како и квалитетот на нивното извршување. 

Член 30

Платите на вработените кои немаат статус на државен службеник се утврдуваат така што утврдените бодови за определено работно место се множат со вредноста на бодот. 

Член 31

Бројот на бодовите на вработените без статус на државни службеници на поодделни работни места, согласно степенот на сложеност на задачите што вработениот ги извршува, се движи  во распон од 222 до 257  и тоа за:

· возач на општинска администрација -  257 бодови; 
· работник за одржување на хигиена – 222 бодови;

· редар-портир – 227 бодови;

· домаќин - хаусмајстор - 257 бодови; 
· хаусмајстор – 257;
· кафе-кувар – 227 бодови;

· одржувач на дворот и зеленилото - 227 бодови; 

· телефонист - 257 бодови; 
· возач на градоначалник -  257 бодови. 
Член 32
Основната плата за вработените согласно Законот за работни односи (без статус на државни службеници, во понатамошниот текст работникот) се определува земајќи ги предвид барањата на работното место, за кое работникот го склучил договорот за вработување.
Работната успешност на работникот се определува земајќи ги предвид домаќинскиот однос, квалитетот и обемот на вршењето на работата, за којашто работникот го склучил договорот за вработување.

Додатоците се определуваат за посебните услови при работа, кои произлегуваат од распоредот на работното време и тоа за работа во смени, работа во поделено работно време, ноќна работа, работа на дежурство, согласно закон продолжена работа, работа во ден на неделен одмор, работа во празници определени со закон и додаток за работен стаж.
Член 33
Платата на работникот за работа со полно работно време не може да биде пониска од најниската плата утврдена според закон и колективен договор.
Член 34 

Работникот има право на надоместок на платата за целото време на отсуство во случаите и во траење определени со закон.
Работодавачот е должен да му исплати надоместок на платата во случаите на отсутност од работа поради користење на годишниот одмор, платениот вонреден одмор, дообразување, со закон определени празници и од работа слободните денови.
Член 35
 
Вработените без статус на државни службеници имаат право на надомест на трошоци поврзани со работата за:
1) службено патување;

2) теренски додаток;

3) користење на приватен автомобил за службени патувања;

4) одвоен живот од семејството и

5) смрт на работникот или член на неговото семејство.

Вработените имаат право на отпремнина при одење во пензија. 

Висината, основицата и рокот за пресметување и исплата на надоместокот на овие трошоци се утврдува со закон и колективен договор.
Член 36

Работното искуство на вработениот без статус на државен службеник се вреднува во износ од 0,5% од  основната плата за секоја започната година работен стаж, а најмногу до 20%.


3. ПРЕОДНИ И ЗАВРШНИ ОДРЕДБИ
Член 37

Овој Правилник влегува во сила со денот на донесувањето, а ќе објави во Службен гласник на Општина Аеродром.

Број 07- 109/12                                                                           Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Планот за измена и дополна на Планот за јавни набавки на Општина Аеродром за 2010 година

Се објавува, Планот за измена и дополна на Планот за јавни набавки на Општина Аеродром за 2010 година, донесен на дваесет и осмата седница на Советот на Општина Аеродром, одржана на ден 26.03.2010 година.
Број 08-109/9                                                                                       Градоначалник

29 март 2010 година                                                                     Ивица Коневски с.р.

Скопје
Врз основа на член 26 од Законот за јавните набавки („Службен Весник на Р. Македонија бр.136/07 и 130/08) и член 24 став 1 точка 38 од Статутот на Општина Аеродром („Службен Гласник на Град Скопје бр.07/05), Советот на Општина Аеродром на својата дваесет и осма седница одржана на ден 26.03.2010 година, донесе: 
ПРЕДЛОГ-ПЛАН

ЗА ИЗМЕНА И ДОПОЛНА НА ПЛАНОТ ЗА ЈАВНИ НАБАВКИ НА ОПШТИНА АЕРОДРОМ ЗА 2010 ГОДИНА

Планот за јавни набавки на Општина Аеродром за 2010 година („Службен гласник на Оппштина Аеродром бр. 26/09, 01/10, 02/10, 04/10, 06/10), се менува и дополнува на следниот начин:

I. Договори и рамковни спогодби за јавни набавки на услуги/работи/стоки

	Ред бр.
	Предмет на договорот за јавна набавка/рамковна спогодба
	Шифра според ОПЈН
	Очекуван почеток на постапката (месец)
	Проценета вредност на договорот /рамковна спогодба без ДДВ (во денари)
	Вид на постапка

	
	I. Набавка на услуги
	
	
	
	

	72.
	Изработка на софтвер за Е-дневници за основните училишта
	
	април
	300.000,00
	Барање за прибирање понуди без објавување оглас

	73.
	Вршење услуги од агенција за испитување на јавното мислење за потребите на Општина Аеродром
	
	мај
	300.000,00
	Барање за прибирање понуди без објавување оглас

	
	III. Набавка на стоки
	
	
	
	

	19.
	Набавка на компјутери и компјутерска опрема
	
	февруари
	Износот од 500.000,00 се менува на 600.000,00 денари
	Барање за прибирање понуди со објавување оглас

	24.
	Набавка на опрема за геодетски испитувања
	
	Зборот „февруари“ се заменува со зборот „март“
	Вредноста „1.000.000,00“ се заменува со вредноста „150.000,00“
	Зборовите „Отворена постапка“ се заменуваат со зборовите „Барање за прибирање понуди без објавување оглас“


Број 07- 109/8                                                                            Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Одлуката за донесување на Детален урбанистички план за локалитет Јане Сандански Урбана единица В
Се објавува, Одлуката за донесување на Детален урбанистички план за локалитет Јане Сандански Урбана единица В, донесена на дваесет и осмата седница на Советот на Општина Аеродром, одржана на ден 26.03.2010 година.
Број 08-109/7                                                                                       Градоначалник

29 март 2010 година                                                                     Ивица Коневски с.р.

Скопје
Врз основа на член 36 од Законот за локална самоуправа („Сл.весник на РМ“ бр. 05/02),  а во врска со член 22 став 1, член 24 став 2 и член 26 став 4 од Законот за просторно и урбанистичко планирање („Сл. весник на РМ“ бр. 51/05), член 15 од Законот за изменување и дополнување на Законот за просторно и урбанистичко планирање („Сл. весник на РМ“бр.137/07,91/09), а согласно член 16 и 24 од Статутот на Општина Аеродром („Сл.гласник на Град Скопје“ бр.07/05) Советот на Општина Аеродром на својата дваесет и осма седница одржана на ден 26.03.2010 година донесе

О Д Л У К А 

за донесување Детален урбанистички план за                        локалитет  Јане Сандански Урбана единица В

Член 1

Со оваа Одлука се донесува Детален урбанистички план за локалитет Јане Сандански Урбана единица В, Скопје. 

Одлуката за донесување Детален урбанистички план за локалитет Јане Сандански Урбана единица В, Скопје ги почитува определбите на генералниот урбанистички план на Град Скопје („Сл. гласник на Град Скопје“ бр. 8/2002),  Законот за просторно и урбанистичко планирање („Сл. весник на РМ“ бр. 51/05), Законот за изменување и дополнување на Законот за просторно и урбанистичко планирање („Сл. весник на РМ“бр.137/07, 91/09),  Правилникот за поблиска содржина, размер и начин на графичка обработка на урбанистичките планови и Правилник за стандарди и нормативи за урбанистичко планирање („Сл. весник на РМ“ бр. 78/06) и Правилник за изменување и дополнување на Правилникот за стандарди и нормативи за урбанистичко планирање („Сл. весник на РМ“бр.140/07,12/09, 93/09). 

Член 2

Просторот за кој се донесува деталниот урбанистички план за локалитет Јане Сандански Урбана единица В, Скопје е со површина од 15.50 ха и е во рамките на следните граници:

· Североисток – крак од ул. „Јане Сандански“ 

· Југоисток – бул. „Србија “

· Југозапад – бул. „Јане Сандански “       

· Северозапад – крак од улица „Јане Сандански “

Биланс на показатели:

Класи на намени 

амена на објекти 






     површина 15.50 (ха)


А-  домување                                                                                                          4.42
-А2 домување во станбени згради                                                                          

Б-  комерцијални и деловни намени                                                                  1.29                                                                                            

-Б2 големи трговски единици и Б4- деловни простори                                          

В-  јавни институции                                                                                             0.55

-В1 образование и наука (претшколско образование, градинка)                          

Е2-комунална супраструктура-гаражна куќа и трафостаници                      0.44

Д- зеленило и рекреација                                                                                     3.92  

-Д1 парковско зеленило

-Д2 заштитно  зеленило                                                                                                                                       
Сообраќајна инфраструктура                                                                             3.92

-Сообраќајници, велосипедска патека                                                                           


-Тротоари, пешачки улици                                                                                

Паркинзи                                                                                                                 0.96

Вкупен плански опфат 





                        15.50 ха

Број на блокови 








  1

Вкупна површина на блокови



                        
15,50  ха

Максимална површина на парцели





      67122,00  м2
Површина за градба 




                              30317,50  м2 
Вкупна развиена површина                                                                            185523,00
м2 
Член 3

I. Документациона основа 

А. Текстуален дел

1. ВОВЕДЕН ДЕЛ

2. ПРОГРАМСКИ ЗАДАЧИ

      2.1 Критериуми и метод на работа

      2.2 Фактори на ограничување

      2.3 Планерски принципи

3. ГЕОГРАФСКО И ГЕОДЕТСКО ОДРЕДУВАЊЕ НА ПОДРАЧЈЕТО НА  ПЛАНСКИОТ 

    ОПФАТ СО ОПИС НА НЕГОВИТЕ ГРАНИЦИ

4.ПОДАТОЦИ ЗА ПРИРОДНИТЕ ЧИНИТЕЛИ КОИ МОЖАТ ДА ВЛИЈААТ ВРЗ РАЗВОЈОТ 

   НА ТЕРИТОРИЈАТА ВО РАМКИТЕ НА ПЛАНСКИОТ ОПФАТ

   4.1    Природни фактори

   4.1.1 Физичко-географски карактеристики

            -Климатски карактеристики

            -Температура на воздух

            -Ветрови

            -Магли

5.ИНВЕНТАРИЗАЦИЈА НА ИЗГРАДЕН ГРАДЕЖЕН ФОНД И КОМУНАЛНА 

   ИНФРАСТРУКТУРА

   5.1 Население

   5.2 Домување

   5.3 Општи податоци за инфарструктура

   5.4 Нумерички податоци
6. 
ЗАКЛУЧОК ВРЗ ОСНОВА НА ДОКУМЕНТАЦИОНА ОСНОВА

Б. Графички дел

      1.   Извод од ГУП                                                                                  1:5000

      2.   Извод од ДУП                                                                                  1:1000

      3.   Ажурирана геодетска подлога                                                       1:1000

4. Инвентаризација и снимање на изграден градежен фонд и снимка на бесправно изградени објекти                                                                            1:1000

5. Постојна инфраструктура                                                               1:1000

II. Планска документација

А.Текстуален дел 

1. ОПРЕДЕЛБИ ОД ГУП ПРИМЕНЕТИ ВО ДУП   

2. КОНЦЕПЦИЈА НА РЕШЕНИЕ

3. НАМЕНА НА ПОВРШИНИ СО БИЛАНСНИ ПОКАЗАТЕЛИ ЗА УРБАНОТО ПОДРАЧЈЕ

3.1 Поделба и нумерација на плански опфат

3.2 Намена наповршини со билансни показатели

3.3 Население и станбени единици

3.4 Нестанбени содржини

4. ИНФРАСТРУКТУРА

4.1 Сообраќај

4.2 Водоводна мрежа

4.3 Фекална канализација

4.4 Атмосферска канализациона мрежа

4.5 Основно решение на електро и телефонска мрежа

5. МЕРКИ ЗА ЗАШТИТА

5.1 Заштита на животната средина

5.2  Мерки за заштита од пожар

5.3  Заштита од природни непогоди

5.4  Мерки за заштита на културно наследство

5.5  Мерки за заштита од воени дејствија

6. ЕКОНОМСКО ОБРАЗЛОЖЕНИЕ

7. ОПШТИ УСЛОВИ ЗА ГРАДБА

8. ПОСЕБНИ УСЛОВИ ЗА ГРАДБА

9. НУМЕРИЧКИ ПОКАЗАТЕЛИ

Б. Графички дел 

1. План на намена на земјиште и градби


                        1:1000    

2.   Регулационен план и план на површини за градење и зеленило           1:1000    

3.   Сообраќаен план со нивелациски план                                                     1:1000

4.   Подземно паркирање                                                                                  1:1000

5.   Инфраструктурен план                                                                                1:1000  

6.   Синтезен план                                                                                              1:1000  

      Графичките прилози, текстуалниот дел и параметрите за спроведување на планот се                                     составен дел на планот, направен според Законот за просторно и урбанистичко планирање („Службен весник на РМ“бр.51/05) и Законот за изменување и дополнување  на Законот за просторно и урбанистичко планирање („Сл. весник на РМ“ бр. 137/07,91/09). 

Член 4

Деталниот урбанистички план се заверува со печат на Советот на Општина Аеродром и потпис на претседавачот на Советот на Општина Аеродром. презентација и јавната анкета. 

Член 5 

Советот на општината е должен во рок од 30 дена од донесување на планот да обезбеди картирање на планот на хамер или на астралон 

Член 6

Донесениот Детален урбанистички план се заверува во седум примероци од кои: еден се чува во архива на донесувачот на планот, а еден кај органот што го спроведува-сектор за комунални работи, урбанизам и заштита на животна средина. 

Член 7

Оваа Одлука влегува во сила со денот на објавувањето во „Службен гласник на Општина Аеродром“. 

Број 07- 109/6                                                                            Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Одлуката за измена на Одлуката за формирање Комисија за спроведување на постапка за утврдување на реони на основните училишта на подрачје на Општина Аеродром
Се објавува, Одлуката за измена на Одлуката за формирање Комисија за спроведување на постапка за утврдување на реони на основните училишта на подрачје на Општина Аеродром, донесена на дваесет и осмата седница на Советот на Општина Аеродром, одржана на ден 26.03.2010 година.
Број 08-109/15                                                                                      Градоначалник

29 март 2010 година                                                                     Ивица Коневски с.р.

Скопје
Врз основа на член 36 став 1 точка 8 од Законот за локална самоуправа („Службен весник на РМ“ број 05/02), член 46 став 5 од Законот за основно образование („Сл.весник на РМ“ бр. 103/08),  член 24 од Статутот на Општина Аеродром („Службен гласник на Град Скопје“ бр. 07/05), Советот на Општина Аеродром на својата дваесет и  седница,  одржана на 26.03.2010 година ја донесе следнава

О Д Л У К А

за измена на Одлуката за формирање Комисија за спроведување на постапка за утврдување на реони на основните училишта на подрачје на Општина Аеродром

Член 1


Со оваа одлука се врши измена на Одлуката за формирање Комисија за спроведување на постапка за утврдување на реони на основните училишта на подрачје на Општина Аеродром, број 07-318/8 од 12.11.2009 година(„Службен гласник на Општина Аеродром“ број 22/09).

Член 2

Измената се врши во  членот 1  од Одлуката, и тоа во:
· став 2 после зборовите „Претседател - Билјана Дојчиновска – претставник на општинска адмнистрација се брише текстот: (помошник раководител на Сектор за образование, култура, спорт и заштита) и на нивно место се додаваат:(раководител на Одделение за јавни  набавки);

· став 3, после зборовите „Заменик претседател“ се брише текстот „Елизабета Томевска–претставник на општинска адмнистрација (раководител на Сектор за образование, култура, спорт и заштита) и на нивно место се додава: Мери Ајдаровска - претставник на општинска адмнистрација (помлад соработник за  спорт).

Член 3


Оваа одлука влегува во сила со денот на објавувањето во „Службен гласник на Општина Аеродром“. 

Број 07- 109/14                                                                           Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Одлуката за формирање на урбани и месни заедници на Подрачјето на Општина Аеродром
Се објавува, Одлуката за формирање на урбани и месни заедници на Подрачјето на Општина Аеродром, донесена на дваесет и осмата седница на Советот на Општина Аеродром, одржана на ден 26.03.2010 година.
Број 08-109/11                                                                                      Градоначалник

29 март 2010 година                                                                     Ивица Коневски с.р.

Скопје
Врз основа на член 30 став 2 од Статутот на Општина Аеродром („Службен гласник на Град Скопје“ број 07/05 и „Службен гласник на Општина Аеродром“ број 07/06 и 02/2010) и член 61 од Деловникот за работа на Советот на Општина Аеродром („Службен гласник на Општина Аеродром“ број 01/06), а во врска со член 82 до 86 од Законот за локална самоуправа („Службен гласник на РМ“ број 05/02) и член 89 од Статутот на Општина Аеродром, Советот на Општина Аеродром на дваесет и осмата седница одржана на ден 26.03.2010 година ја донесе следната

О Д Л У К А

за измена на Одлуката за формирање на урбани и месни заедници на

Подрачјето на Општина Аеродром

Член 1

Со оваа одлука се врши измена на Одлуката за формирање на урбани и месни заедници на Подрачјето на Општина Аеродром, број 07-164/14 од 15.07.2009 „Службен гласник на Општина Аеродром“ број 14/09.

Член 2


Измената на Одлуката од член 1 се врши на начин што: во член 2 став 9 „УЗ ГОРНО ЛИСИЧЕ ЗАПАД“ во точката2, наместо зборовите:улица „Тодор Чангов“ се додаваат зборовите улица „Тодор Чангов 24“ и во членот 2 став 10 „УЗ ГОРНО ЛИСИЧЕ СЕВЕР“ во точката 4, наместо зборовите: улица „Тодор Чангов“ се додаваат зборовите улица „Тодор Чангов 24“.

Член 3


Оваа одлука влегува во сила со денот на објавувањето во „Службен гласник на Општина Аеродром“.

Број 07- 109/10                                                                           Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Одлуката за давање согласност на Договор за регулирање на правата и обврските до воспоставена меѓуопштинска соработка во врска со Општина Аеродром, помеѓу Општина Аеродром и Град Скопје

Се објавува, Одлуката за давање согласност на Договор за регулирање на правата и обврските до воспоставена меѓуопштинска соработка во врска со Општина Аеродром, помеѓу Општина Аеродром и Град Скопје, донесена на дваесет и осмата седница на Советот на Општина Аеродром, одржана на ден 26.03.2010 година.
Број 08-109/17                                                                                      Градоначалник

29 март 2010 година                                                                     Ивица Коневски с.р.

Скопје
Врз основа на член 22 став 1 точка 4 в.в. со член 14 од Законот за локална самоуправа („Службен весник на РМ” бр. 05/02), член 10 од Законот за град Скопје („Службен весник на РМ“ бр.55/04), членовите 2,3 и 4 од Законот за меѓуопштинска соработка („Службен весник на РМ“ бр.79/09)  и член 24 став 1 точка 9 од Статутот на Општина Аеродром („Службен гласник на Град Скопје“ број 07/05 и „Службен гласник на Општина Аеродром број 07/06 и 02/2010), Советот на Општина Аеродром на својата дваесет и осма седница одржана на 26.03.2010  година, донесе

О Д Л У К А

за давање согласност на Договор за регулирање на правата и обврските до воспоставена меѓуопштинска соработка во врска со Општина Аеродром, помеѓу Општина Аеродром и Град Скопје 
Член 1

Со оваа Одлука се дава  согласност на Договор за регулирање на правата и обврските до воспоставена меѓуопштинска соработка во врска со Општина Аеродром, помеѓу Општина Аеродром и Град Скопје.

Член 2


Со склучување на горенаведениот договор, Градот Скопје, ќе обезбеди финансиско учество за реализација на одводен доводен фекален колектор за препумпна станица.   
Член 3

Се задолжува и овластува раководителот на Сектор за правни и општи работи и имот и имотно-правни работи на Општина Аеродром, Јован Јанковски, да го потпише Договорот за регулирање на правата и обврските до воспоставена меѓуопштинска соработка во врска со Општина Аеродром, кој гласи: 
Д О Г О В О Р

за регулирање на правата и обврските до воспоставена меѓуопштинска соработка во врска со Општина Аеродром

Склучен на ден ___________________2010 година, помеѓу договорните страни:
1. Град Скопје, со седиште на ул.Илинденска бб, застапуван од Градоначалникот на Град Скопје г-дин Коце Трајановски (во натамошниот текст: Град Скопје) од една страна и 

2. Општина Аеродром, со седиште на Ул. Венјамин Мачуковски бр. 6, застапуван од Градоначалникот Ивица Коневски (во натамошниот текст: Општина Аеродром), од друга страна.
I  ПРЕДМЕТ НА ДОГОВОРОТ
Член 1: Предмет на овој договор е регулирање на меѓусебните права и обврски помеѓу Градот Скопје и Општина Аеродром, по основ на финансиско учество за реализација на одводен, доводен фекален колектор за препумпна станица.

Договорот се склучува по претходно донесени одлуки за меѓуопштинска соработка од стана на советите на општините согласно Законот за меѓуопштинска соработка, Одлука бр. 725/1 од 11.03.2010 г., 18 Седница на Совет на Град Скопје.
II  НАЧИН НА ФИНАНСИРАЊЕ
Член 2: Град Скопје во реализација на предметот на договорот ќе учествува со финансиски средства во висина од 6.000.000 (шест милиони) денари.

III  НАMEНА НА СРЕДСТВАТА

 Член 3: Средствата предвидени во член 2 од договорот ќе се наменат исклучиво за реализација на предметот на договорот. 

IV  СПРОВЕДУВАЊЕ НА ПОСТАПКА ЗА ЈАВНА НАБАВКА
 Член 4: Јавната набавка за избор на економски оператор со кој ќе се склучи договор за изведување на работите кои се предмет на овој Договор ќе ја спороведе Општина Аеродром.
V  НАЧИН НА ПЛАЌАЊЕ 
Член 5: Град Скопје ги уплатува предвидените финансиски средства во Договорот на с-ка на Општина Аеродром која е должна да достави фактура, ситуација, оверени од надлежен надзор и општината.

VI  НАДЗОР 

 Член 6: Надзорот над вршењето на работите ќе го определат Општината Аеродром.

VII  ЗАВРШНИ ОДРЕДБИ
 Член 7: Договорот е составен во 6 (шест) еднобразни примероци, од кои по 3 (три) за секоја страна. 



VIII ПРАВНА ЗАШТИТА
 Член 8: Евентуалниот спор помеѓу Градот Скопје и Општината Аеродро во врска со предметот на овој договор ќе го решава Управниот суд во Скопје.
Град Скопје
Општина Аеродром

Градоначалник 
Градоначалник

______________                                                                      _______________

Коце Трајановски
Ивица Коневски
Член 4


Оваа Одлука влегува во сила со денот на објавување во „Службен гласник на Општина Аеродром“.

Број 07- 109/16                                                                           Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06 и 02/2010), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Известување од Одделение за урбанизам и подготовка на урбанистички планови во врска со потребата за носење на Одлука за утврдување на локација за изведување на градба – Споменик на Јане Сандански, на територијата на општината
Се објавува, Заклучокот за усвојување на Известување од Одделение за урбанизам и подготовка на урбанистички планови во врска со потребата за носење на Одлука за утврдување на локација за изведување на градба – Споменик на Јане Сандански, на територијата на општината, донесен на дваесет и осмата седница на Советот на Општина Аеродром, одржана на ден 26.03.2010 година.
Број 08-109/19                                                                                      Градоначалник

29 март 2010 година                                                                     Ивица Коневски с.р.

Скопје
Врз основа на член 138 од Деловникот за работа на Советот на Општина Аеродром ("Службен гласник на Општина Аеродром" број 01/06), Советот на Општина Аеродром на својата дваесет и осма седница, одржана на ден 26.03.2010 година го донесе следниот

З А К Л У Ч О К

за усвојување на Известување од Одделение за урбанизам и подготовка на урбанистички планови во врска со потребата за носење на Одлука за утврдување на локација за изведување на градба – Споменик на Јане Сандански, на територијата на општината   
1. Се усвојува Известувањето од Одделението за урбанизам и подготовка на урбанистички планови во врска со потребата за носење на Одлука за утврдување на локација за изведување на градба – Споменик на Јане Сандански, на територијата на општината, број 07-106/1 од 18.03.2010 година.

2. Овој заклучок влегува во сила од  денот на објавување во “Службен гласник на Општина Аеродром“.

Број 07- 109/18                                                                           Претседател на совет 
29 март  2010 година                                                               на Општина Аеродром

Скопје                                                                                         Виктор Камилоски с.р.   
С О Д Р Ж И Н А
1. Програма за поставување на урбана опрема на подрачјето на Општина Аеродром за 2010 година ________________________________________2
2. Одлука за задолжување на Секторот за правни и општи работи и имот и имотно-правни работи на Општина Аеродром,  за склучување на Договори за закуп со постоечките корисници на урбана опрема- киосци и локација на која што се поставени киосците на територијата на Општина Аеродром____________________________________________________19
3. Правилник за плати на вработените во Општина Аеродром со и без статус на државни службеници ________________________________________24
4. План за измена и дополна на Планот за јавни набавки на Општина Аеродром за 2010 година_______________________________________32
5. Одлука за донесување на Детален урбанистички план за локалитет Јане Сандански Урбана единица В____________________________________34
6. Одлука за измена на Одлуката за формирање Комисија за спроведување на постапка за утврдување на реони на основните училишта на подрачје на Општина Аеродром__________________________________________37
7. Одлука за измена на Одлуката за формирање на урбани и месни заедници на Подрачјето на Општина Аеродром_____________________39
8. Одлука за давање согласност на Договор за регулирање на правата и обврските до воспоставена меѓуопштинска соработка во врска со Општина Аеродром, помеѓу Општина Аеродром и Град Скопје_______________________________________________________41
9. Заклучок за усвојување на Известување од Одделение за урбанизам и подготовка на урбанистички планови во врска со потребата за носење на Одлука за утврдување на локација за изведување на градба – Споменик на Јане Сандански, на територијата на општината___________________43

